
(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

ઈશ્વર ઉવાચ ।
નમોઽસ્તુ તુભ્યં દેવાય(શુદ્ધાય)
શિવાયા(સુવ્રતા)નન્તતેજસે॥ ૩૦.૨॥
નમઃ ક્ષ(ક્ષે)ત્રાધિપતયે વી(બી)જિને શૂલિને નમઃ ।
હ્રસ્વાયોર્ધ્વાય  ધૂમ્રાય દણ્ડિને રુક્મતેજસે॥ ૩૧॥
નમો જ્યેષ્ઠાય શ્રેષ્ઠાય બલપ્રમથનાય ચ ।
નમો વન્યાય પૂજ્યાય સદ્યોજાતાય વૈ નમઃ॥ ૩૨॥
ગહ્વરાયાધ્વરેશાય હવ્યવાહાય ચારિણે ।
ભૂતાનામુદ્ભવાયાથ પ્રભવે વિભવે નમઃ॥ ૩૩॥
દેવાય દ્યોતમાનાય માનાતીતાય શમ્ભવે ।
વેદાઙ્ગાય  પ્રધાનાય યોગસાઙ્ખ્યવિહારિણે॥ ૩૪॥
ધ્રુવાધ્રુવાય શાન્તાય વિશ્વાય સુમહર્ષયે ।
ગ્રહાય ગ્રાહ્યરૂપાય ગૃહસ્થાય યતાત્મને॥ ૩૫॥
અહોરાત્રાય માસાય ઋતવે ક્રતવે નમઃ ।
સંવત્સરાય પતયે યુગકાલાત્મને નમઃ॥ ૩૬॥
પરાર્ધાય પ્રસન્નાય શુષ્કાય હરિતાય ચ ।
ધર્માધર્મસ્વરૂપાય પરાય વિભવે નમઃ॥ ૩૭॥
પુરાન્તકાય ભીમાય વર્ગાય ધૃતયે નમઃ ।
મન્વન્તરાય કાવ્યાય વિશ્વાપ્યાયવિધાયિને॥ ૩૮॥

વિશ્વસર્ગાય ભર્ગાય જ્યોતિષે દિવ્યચક્ષુષે ।
કલ્પાદ્યાય નિબદ્ધાય શુદ્ધબુદ્ધાય રંહસે॥ ૩૯॥
બ્રહ્મણે બ્રહ્મભૂતાય બ્રહ્માધિપતયે નમઃ ।
વિદ્યેશાયાદિ(ધિ)દેવાય વિદ્યાધિપતયે નમઃ॥ ૪૦॥
નમો વ્રતાધિપતયે મન્ત્રાધિપતયે નમઃ ।
પિતૄણાં પતયે ચૈવ પશૂનાં પતયે નમઃ॥ ૪૧॥
શેષભૂષાય તુષ્ટાય પુષ્ટાય ચ નમો નમઃ ।
વૃષભાય પુરાણાય પત્તીનાં પતયે નમઃ॥ ૪૨॥
પ્રજાપતીનાં પતયે વ્યોમકેશાય તે નમઃ ।
સિદ્ધાય બૃહતે ચૈવ પરઘોષાય તે નમઃ॥ ૪૩॥
દૈત્યદાનવપૂજ્યાય પાયવે દક્ષઘાતિને ।
યક્ષાય ભિક્ષુરૂપાય કક્ષવાસાય તે નમઃ॥ ૪૪॥
પક્ષિવાહપ્રપૂજ્યાય ગુહ્યલિઙ્ગાય  તે નમઃ ।
પૂર્વાય પર્વમધ્યાય શર્વરીશવિધારિણે (?)॥ ૪૫॥
ભવ્યાય (ભવાય) ભવરૂપાય મખાધ્યક્ષાય ધાતવે ।
ભવવૈદ્યાય ઘોરાય વામદેવાય તે નમઃ॥ ૪૬॥
સદ્યોજાતાય પૂર્વાય ઈશાનાય નમો નમઃ ।
એવં નામાષ્ટકેનેશં શતેનૈવ પ્રપૂજયેત્॥ ૪૭॥
॥ ઇતિ શિવરહસ્યાન્તર્ગતે ઈશ્વરપ્રોક્તં ચૈત્રમાસકૃતે શિવશતાષ્ટનામસ્તોત્રં સમ્પૂર્ણમ્॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૪ ચૈત્રમાસાર્ચનમ્ । ૩૦.૨-૪૭॥

- .. shrIshivarahasyam . mahAdevAkhyaH ekAdashamAMshaH . adhyAyaH 14

chaitramAsArchanam . 30.2-47..

Notes:

Śiva શિવ delivers to Devī દેવી; the Caitramāsakṛte ŚivaŚatāṣṭanāmaStotram ચૈત્રમાસકૃતે
શિવશતાષ્ટનામસ્તોત્રમ્ comprising of 108 Names ૧૦૮ નામાનિ of Śiva શિવ while detailing about

His Worship during the Caitra māsa ચૈત્ર માસ.

The corresponding Caitramāsakṛte ŚivaŚatāṣṭaNāmāvaliḥ ચૈત્રમાસકૃતે શિવશતાષ્ટનામાવલિઃ
derived from the Caitramāsakṛte ŚivaŚatāṣṭanāmaStotram ચૈત્રમાસકૃતે શિવશતાષ્ટનામસ્તોત્રમ્,
and a Caitramāsakṛte ŚivaStutiḥ ચૈત્રમાસકૃતે શિવસ્તુતિઃ can be accessed from one of the links

provided below. can be accessed from one of the links provided below.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 14 are presented on this page.

